भारत सरकार
रेल मंत्रालय
राज्य सभा
06.03.2020 के
अतारांकित प्रश्न सं. 1900 का उत्तर
प्राइवेट रेलगाड़ियों की शुरुआत करना
1900. श्री तिरुची शिवाः 
क्या रेल मंत्री यह बताने की कृपा करेंगे किः
(क) 
क्या रेलवे प्राइवेट रेलगाड़ियों की शुरुआत किए जाने की अनुमति देने का विचार रखती है;

(ख) 
यदि हां, तो क्या इन लाइनों पर चलने वाली सरकारी रेलगाड़ियां बंद कर दी जाएंगी;

(ग) 
क्या इन लाइनों पर चलने वाली रेलगाड़ियों की संख्या प्राइवेट रेलगाड़ियों की तुलना में कम कर दी जाएंगी; और
(घ) 
क्या रेलवे इन प्राइवेट रेलगाड़ियों द्वारा वसूले जाने वाले किराए को नियमित करने का कोई तंत्र स्थापित करेगा?


उत्तर
रेल और वाणिज्‍य एवं उद्योग मंत्री (श्री पीयूष गोयल)
(क): जी हां। भारतीय रेल चुनिंदा मार्गों पर यात्री गाड़ियों के चालन में सार्वजनिक निजी भागीदारी मोड पर निजी भागीदारी की अनुमति देने की योजना बना रही है। बहरहाल, गाड़ी परिचालन भारतीय रेल के क्रू और गार्ड द्वारा किया जाएगा और संरक्षा प्रमाणन की जिम्मेदारी भी भारतीय रेल के पास ही रहेगी। 
(ख): जी नहीं। सरकार द्वारा परिचालित गाड़ियां और निजी गाड़ि‍यां साथ-साथ चलाई जाएंगी।
(ग): सरकारी गा‍ड़ि‍यों को कम करने का कोई प्रस्‍ताव नहीं है।
(घ): जी नहीं। निजी निकायों को बाजार की वहन क्षमता के अनुसार किरायों का निर्धारण करने की स्वतंत्रता होगी। 

